
Annotatsiya. Ushbu maqola Alisher Navoyi ijod etgan lirik janrlardan biri - mustazodni
organishga bag‘ishlangan. Maqolada birinchi marta Navoyining yoshlik lirikasiga mansub
mustazodlar maxsus tadqiq etilmoqda. Tahlil obyekti sifatida Navoyining “llk devon”i va
“Oqqo’yunli muxlislar devoni”da aks etgan mustazodlari tanlab olingan. Mustazodlarning ushbu
devonlardagi ilk variantlari shoirning mukammal devonlaridagi variantlar bilan qiyosiy tahlil
etilgan. Tahlil jarayonida Navoyining oz asarlari ustida ijodiy ishlash jarayonlari ochib
berilgan. Mustazodlarning ilk va mukammal variantlari o‘rtasidagi ijodiy takomil (evolyutsiya)
bosqichlari yoritilgan.

Kalit so‘zlar: Mustazod, ijodiy takomil, ijodiy evolyusiya, tadrijiy takomil, ilk variant,
mukammal variant, ijodiy ishlov, poetika, badiiy mahorat, matn tahriri, muallif tahriri, xattotlar
xatolari, noshirlar nugsonlari, badiiy sayqaldorlik.

A MASTER OF NAVOY'S YOUTH LYRICS

Abstract. This article explores mustazod, a lyrical genre developed by Alisher Navoi, with
a particular focus on its manifestation in the poet’s early works. For the first time, the study
specifically examines mustazods found in Navoi’s youth poetry, analyzing those preserved in Ilk
Devon and the Divan of the Aq Qoyunlu Admirers. These early versions are systematically
compared with their counterparts in Navoi’s complete devons, enabling a deeper understanding
of the poet’s creative process. Through this comparative analysis, the study uncovers the stages
of textual refinement and artistic evolution in Navoi’s poetry, highlighting the transformation of
mustazods from their initial drafts to their final, fully developed forms.

Keywords: Mustazod, creative improvement, creative evolution, gradual improvement,
first version, perfect version, creative processing, poetics, artistic skill, text editing, author's
editing, calligraphers' mistakes, publishers' defects, artistic polish.

Alisher Navoyining “Oqqo‘yunli muxlislar devoni”ga kirgan [HaBoiiu 2021, 62-6
- 63-a] mustazodi shoirning yigitlik davri lirikasiga mansubdir. Shoirning “Ne
vo'smavu ne kesmadur ul zulfi sumansoy” boshlanmali ilk mustazodida [HaBoiiu 1968,
137-a-137-6] dunyoviy muhabbat mavzusi yoritilgan bo‘lsa, o‘smirlik yoshidan yigitlik
davriga o‘tgan Navoyida ilohiy muhabbatni kuylash salohiyati yuksalgan. Uning
ikkinchi mustazodi to‘lig'icha tasavvufiy talgin bilan yo‘g‘rilgan. Adabiyotshunos va
tarjimashunos olim Z.Isomiddinov ushbu mustazodning zamonaviy nashrlariga
asoslanib, uni Navoyining birinchi mustazodi deb hisoblaydi [McomupauHoB 2022,
150]. Bunda Navoyining norasmiy devonlari - “Ilk devon” va “Oqqo‘yunli muxlislar
devoni”dagi dastlabki mustazodlar inobatga olinmagan. Ammo Navoyining har qanday
asari ilmiy o‘rganilar ekan, asarlarining qo‘lyozma shakldagi nusxalari, ijodiy takomil
tarixi nazardan soqit qilinmasligi lozim.

Shoirning ushbu mustazodi Hamid Sulaymonning “Xazoyin ul-maoniy” lirik
kulliyoti birinchi jildi [HaBoiiu 1959, 671], Mukammal asarlar to‘plami 1-tomi, 3-tomi

[HaBoiim 1988, 499] va To‘la asarlar to‘plamining 1-jildi [HaBoiim 2011, 673]
nashrlaridan o‘rin olgan.

“Ey husnunga zarroti jahon ichra tajalli” deb boshlanadigan ushbu mustazod
navoyishunoslikda “hamd mazmunidagi mustazod” sifatida e’tirof etilgan
[CupoxuaauHos, F0cynosa, [laBiaTtos, 2020, 51]. Darhaqiqat, mustazod boshdan-oyoq
hamd-u sano mazmunida bitilgan. Fagat asarning olti bayti Yaratuvchiga hamd-u sano
bo‘lsa, yettinchi bayti sulton Husayn Boyqaroga hamd ma’nosida yozilgan.

Mustazodning matlasi shohbaytdir. Chunki u g‘oya va mazmun jihatidan
g‘oyatda teran. Unda Alisher Navoyining tasavvufona nuqtayi nazari (konsepsiyasi)
yaxlit va nihoyatda yorqin ifodalangan:

Ey husnunga zarroti jahon ichra tajalli,
mazhar sanga ashyo,

Sen lutf bila kavnu makon ichra muvalli,
olam sanga mavlo.

Baytda bugungi tushunchamizga begona bir gancha so‘z-tushunchalar borki,
ular, albatta, izohlashni taqozo etadi. Ularga toliq aniglik kiritmay turib, bayt
mazmunini to‘liq ochish imkonsiz. Ular quyidagilar: 1.Zarrot - lug‘aviy ma’nosi
zarralar, mayda bo‘laklar, atomlar. Baytda zarroti jahon iborasi tarkibida kelgan.
Demak, u jahonda mavjud jamiki zarralarni anglatadi. 2. Tajalli - lug‘aviy ma’nosi
ko‘rinish, jilvalanish. So‘z arab yozuvida “yo”(i) harfi bilan tugaydi. Ayrim olimlar
ushbu “yo™ni “yo-yi liyogqat” deb hisoblaganlar. Arab-fors yozuvi qoidasiga ko‘ra, uni
o‘rni va ma’nosiga qarab, “i” ham, “0” ham deb o‘qish mumkin. Shundan kelib chiqib,
ular “tajalli” so‘zini “tajallo” deb ham nashr etganlar. Masalan, Navoyi Mukammal
asarlar to‘plami va To‘la asarlar to‘plamida shunday xatoga yo‘l qo‘yilgan. Lekin
so‘zning to‘gri shakli “tajalli”dir. Tajalli - shunchaki ko'rinish va jilvalanishni emas,
balki Olloh jamolining namoyon bo‘lishi, jilvalanishini anglatadi. 3. Mazhar so‘zi hozirgi
tilimizdagi izhor, zohir so‘zlari bilan o‘zakdosh va ma’'nodosh. U Navoyi tilida, ya’ni
tasavvufiy istilohda paydo bo‘lish, ko‘rinish, aks etish, namoyon bo‘lishni bildiradi. 4.
Ashyo - narsa, buyum ma’nosidagi so‘z. Baytda u har qanday narsa, borliqdagi jamiki
mavjudot ma’'nosida qo‘llangan. 5. Lutf - iltifot, rahm, marhamat, mehribonlik
ma’nolarini bildiradi. 6. Kavn-u makon - dunyo, olam, borlig, koinot. 7. Muvalli
sozining magzini chaqishga kelganda, vaziyat birmuncha murakkabroq. Porso
Shamsiyev va Sobirjon Ibrohimov tomonidan tuzilgan bir tomlik “Navoyi asarlari
lug‘ati” [HaBoitu acapsiapu sayratu 2023. 653], 4 tomlik “Navoyi asarlari tilining izohli
lug‘ati” [Anumep HaBo¥u acapsiapu TUJIUHUHT M30XJju JyFaTH, 1983-85], 2 tomlik
“Farhangi zaboni tojiki” (Tojik tilining izohli lug‘ati) [®apxaHru 3a60HH TOXKUKHU
1969], 3 tomlik “G'iyos ul-lug‘ot’ning [Fuéc ya-nyror 1987-89] hech birida aynan
“muvalli” shaklidagi soz yo‘q. Lug‘atlarda shu so‘zga yaqin “vali”, “mavli’,
“mavlo”,”mavoli” so‘zlari bor. Ular o‘zakdoshligi, ma’'nodoshligi jihatidan biri biridan
kelib chigadi. Lekin mustazodga aynan “muvalli” shakli ma’no va ohang jihatidan juda
mos tushgan. Umidvormizki, zora keyingi lug‘atlarda aynan shu misraga muvofiq
ravishda, “muvalli” soziga ham alohida izoh berilsa. Zotan, yangi “Navoyi tili
lug‘ati”’ning dastlabki 2 jildidan [HaBo¥u nyratu 2022, 519] keyingi jildlari hali
bosmadan chigmadi. Nazarimizda, ushbu besh shakldagi - vali, mavli, mavlo, mavoli,
muvalli so‘zlarining o‘zagi validir. Vali so‘zining birinchi ma’nosi ega, sohibdir. Mavli
so‘zining ma'nosi ham ega va sohibdir. Mavlo so‘zining dastlabki ma’nosi ham sohib,
xoja, homiy, ustozdir. Mavoli so‘zining ham egalar, egalik qiluvchilar ma’nolari bor.

Ushbu ma’nolarning barchasi ham muvalli so‘zining baytdagi ma’nosini izohlashga
xizmat qila oladi. Ya'ni, ularning hammasi olam, borlig, mavjudotning egasi, sohibi,
yaratuvchisi, xojasi, yagona hukmdori ma’nolarida birlashib, Ollohning sifati va zotini
ifodalaydi. 8. Mavlo so‘zining ikkilamchi ma’'nolari esa qul, banda demakdir.

Ana endi shu so“zlar va ularning ma’nolariga asoslanib, baytning umumiy
mazmunini bayon etish mumkin. Shoir Yaratuvchi zotga murojaat qilib aytyaptiki, “Ey
jahondagi jamiki mavjudot - ulkan mofizaviy jismlar, manbalardan tortib, eng kichik,
nazarnogir, ko’z ilg‘amas zarralar, atomlargacha husningda jilvalangan Zoti bobarakot,
har qanday narsa-hodisa, ya’ni ashyo Sening mazharingdir, izhoringdir, namoyoningdir,
moddiy surating va shaklingdir!” Odatda, lirik asarlarda undalma bir yo ikki so‘z bilan
ifodalanardi. Bu baytda esa grammatik undalma ulkan tus olgan. Naqd olti sozdan
iborat: “Ey husnunga zarroti jahon ichra tajalli” nidosi yaxlitiligicha undalma vazifasini
bajarishga safarbar etilgan. Ammo bu undalma oddiygina so‘zlovchining nutqi
garatilgan shaxsni emas, balki Ollohning tilsimli va sehrli zoti fazilatu zalvorini
yaxlitligicha, butun salmogi bilan mujassamlashtirgan. “Mazhar sanga ashyo” -
go‘shimcha misrasi esa har ganday modda, jism, hodisa, shaklu shamoyil, jonli va
jonsiz tabiat, surat va siyrat - jami-jamisi Olloh jamolining, mavjudligining jilvasi
uchun mazhar, ya’ni maydon ekanligi yombi mazmun sifatida bayon etilgan. Ikkinchi
misraga esa, Ollohga nisbatan: “Sen najotkor lutf-u karaming, mehr-u muruvvating,
rahm-shafqating tufayli butun borligni yaratding, unga jon, harakat, rivojlanish ato
etding va Sen mavjud jamiki yaratiqlarning yagona egasi, xo‘jayini, hukmdorisan - olam-
u odam bo’lsa, sening itoatingdagi qul, bandadir” mazmuni singdirilgan.

Shunday salobatli ijodkorligi bilan Olloh, ayni paytda, juda nozik, ko‘zga
ko‘rinmas, qo‘lga ilinmas, tasavvurga sig'mas mo‘jizadir. Navoyi bir g‘azalida antiqa
ifodalaganidek, “Sening paydolig'ing - pinhon, vale pinhonlig‘ing - paydo!” Keyingi
baytda Ilohiy zotning shunday sir-sinoati favqulotda go‘zal poetik ifodalangan:

Har yon kezaram telbasifat toki yashundung
ko‘zdin pari yanglig’,
Majnundin ozin toki nihon qilmadi Layli,
ul bo‘lmadi shaydo.

Oshiq lirik gahramon Haqni angladi, uning ishqiga mubtalo bo‘ldi, uning visolini
istab, diydoriga tashna bo‘ldi. U butun borliq timsolida mavjud, butun borliq Uning
timsolida jilvalanadi. Ammo oshiq Uni real borliq sifatida ko‘rishni istaydi. Bu esa -
imkonsiz. Chunki U go‘yoki paridek ko‘zdan pinhon. Oshiq telbalarcha har yon yugurib
Ma’shuqini axtaradi. Uni izlab topmagan sari, ishqiy jununi tobora avj olib, majnunvor
giyofaga kiradi. Shoir bunday ruhiy holatni badiiy asoslash maqsadida talmeh san’ati
orqali Layli va Majnun afsonasiga havola qiladi. Zotan, qissalarda, dostonlarda
kuylanganidek, Layli kozdan pinhon bo‘lgani sari Majnunning ishqi kuchayib boradi.
Hijron uzaygan sari, diydorga tashnalik ham orta boradi. Bu - ishgning azaliy va abadiy
gonuniyati.

Junun tasvirida oshiq yalangto‘sh holatda gavdalantiriladi:

Uryon badanim zaxmlari ichra emas qon,

yuz pora ko‘nguldur,

Bu ravzanalardin qiladur har biri ya’'ni

husnungg‘a tamosho.

“Uryon badan” iborasi yalang‘och tanani bildiradi. “Zaxmlar” so‘zi esa badandagi
yaralar, jarohatlarni anglatadi. “Ravzana” - tuynuk, teshik, darcha ma’nolaridagi

sozdir. Bu baytda, asosan, tuynuk, darcha ma’nolarida qo‘llangan. Mazkur baytda
tasvirlanishicha, oshigning qip yalang‘och badanlarida son-sanoqsiz jarohatlar bor.
Ular gontalash. Yo‘q-yo‘q, ular oshiq vujudidagi qon sizib turgan yaralar emas, balki
ko‘ngilning yuz parchaga bo‘lingan bo‘laklaridir. Jarohat bo‘lib ko‘rinayotganlar
yaralar emas, go‘yoki oshiq terisidagi tuynuklar, darchalardir. Bu tuynuklar ortidagi
ko‘ngil bo‘laklarining har biri yara ko‘zlari orqali ma’shuq husnini tamosho
qilayotgandek go‘yo. Mana, oshigning jismoniy ahvolini qanday go‘zal tasvirlash
mumkin ekan! Bunda, birinchidan, oshigning yor hajridagi xasta vujudi, ikkinchidan,
ishq dardidan ming bo‘lakka bo‘lingan qontalash yurak tasviri mujassam. Shunday
og'ir xasta holatda ham oshigning ming bir bo‘lak yuragi vujudi darchalaridan
ma’shugning benazir husn-u jamoliga mahliyo boqadi. Demak, mustazod baytlarida
oshigning fagat ruhiy holati emas, balki jismoniy ahvoli ham tasvirlanishi qonuniy hol
ekan.

Shu o‘rinda mustazod noshirlariga bir e’tirozli mulohazamiz bor. Mustazodning
barcha nashrlarida mazkur baytning ikkinchi misrasi quyidagicha bir xil tabdil etilgan:

Bu ravzanalardin qiladur har biri ya’ni
husnungg‘a tamosho.

Bizningcha, misradagi “ya’ni” so‘zi g‘alat o‘gilgan. Bu so‘z “ya’ni” emas, balki
“ayni” bo‘lishi kerak. Chunki mazkur o‘rinda “ya’ni” so‘zining ma’nosi misra
mazmuniga uyg‘un emas. Bunday jo'n so‘z qo‘llash Navoyi uslubi va mahoratiga xos
emas. Arabcha qo‘lyozmada “ya’ni” bilan “ayni” so‘zlarining yozilishi juda o‘xshash.
So‘zni kotiblar ham g‘alat yozgan bo‘lishlari mumkin. Endi misraga “ayni” so‘zini
qo‘llab, mag‘zini chaqib ko‘raylik. Oshiq ko‘ngilning majruh parchalari vujud darchalari
orqali ma’shuq husnining “ayni’ni tomosha qiladi. Ya'ni, tasavvuf ta’limoti bo‘yicha,
ushbu asardagi Yor obrazida Olloh giyofasi mujassam. Ammo Olloh moddiy qgiyofaga
ega emas. Uning husn-u jamoli inson giyofasida tasvir etiladi. Insonning husn-u jamoli
Olloh go‘zalligining aynidir. Shoirning oz iborasi bilan aytganda: “ayni haqiqatdur -
majoz”. Nima uchundir shunday talqin birorta noshirning xayoliga kelmagan.

Oshiq gqayoqqa garamasin, Yor jamoli jilvasini ko‘radi, ammo bu baxt har kimga
ham nasib etavermaydi:

Har yon nazarim tushsa, Sen ollimda turursen,

ko‘rmas vale ag‘yor,
Ravshandurur ushbuki, emas qobili a’'mo
nazzorayi bayzo.

Ushbu baytda yana bir bora tajalli nazariyasi, ya'ni Yor - Olloh husn-u
jamolining butun borliqda, hamma joyda, har tarafda, har narsada, hamisha jilvalanib
turishi, mavjudligi, bargarorligi o‘zining yorqin iqrorini topgan. Birinchi misradagi
“ag’yor” obrazi Yor va Oshiqdan boshqa hammani, begonalarni, yotlarni anglatadi.
Ollohning mavjudligi, barqarorligi g‘ayb nazari, ko‘ngil ko‘zi bilan idrok etiladi. Ammo
bunday nazar “ag’yor”da yo‘q. Ma’shuq uning oldida turgan bo‘ladi. “Ag‘yor” esa buni
ko‘rish layoqatiga ega emas. Unda g‘ayb nazari yo‘q, kongil ko‘zlari yumugq. Ikkinchi
misradagi “a’mo” so‘zi ko'r ko‘zni bildiradi. “Bayzo” so'zi esa oppoq nur, ravshanlik,
Quyoshni anglatadi. Binobarin, ikkinchi misrada birinchi misra mazmuniga tabiiy asos
keltiriladi. Ya'ni, “ag’yor”ning Yorni ko‘ra olmasligi shunga oxshaydiki, ko‘r ko‘z nainki
boshga narsalar, oppoq nurni ham va hattoki, Quyoshdek porloq mavjudotni ham ko‘ra
olmaydi. “Ravshandurur” so‘zi ham shu mazmunga mutanosiblikni kuchaytirish
magqgsadida qo‘llangan.

Navoyining lirik qahramoni aksariyat asarlarda ilohiy ma’shugning husn-u
jamoli oldida hur-u parilar va jannat go‘zalligini rad etadi. Masalan: “Zohid, sanga hur,
manga jonona kerak, Jannat sanga bo‘lsin, manga mayxona kerak” va hokazo.
Navbatdagi baytda ham shunday mazmun ifodalangan:

Ul nodiradinkim, lagabin hur demishlar,
husnung erur ahsan,

Ul manzaradinkim, otidur jannati a’lo,
ko‘yung erur a’lo.

Ushbu baytda Navoyining tasavvufiy maslagi yaqqol ifodalangan. Tasavvuf,
aslida, diniy-falsafiy ta’limot bo‘lsa ham, dunyoqarash sifatida u dindan farq qiladi.
Shuningdek, diniy tagqvodorlar, ya’'ni zohidlar bilan so‘filarning dunyoqgarashlari ham
o‘zaro farqlanadi. Taqvodorlar jannat ilinjida toat-ibodat qilsalar, so‘filar jannat-u hur-
u parilar tamasida emas, balki Ollohning o‘zi uchun kurashadilar. Zohidlar bilan
oshiglar o‘rtasidagi garama-qgarshilik ham shu yerdan kelib chiqadi. Zohidlar, obidlar
do‘zaxdan qo‘rqgib, jannatga umid bog‘lab Ollohga sig‘insalar, so‘fi oshiglar jannat-u
do‘zax manfaatlarini chetga surib, fagat va fagat Ollohning 0‘zi uchun ibodat qiladilar,
riyozat tortadilar. Shunga binoan, mumtoz adabiyotda zohid soxta taqvodor, tasavvuf
namoyandalari bo‘lsa, haqiqiy oshiq ramziga aylangan. Shuning uchun ham, baytdagi
Navoyi lirik gahramoni oldida nodir, topilmas jannat hur-u parilaridan ko‘ra, ilohiy
ma’shugning husni tahsinga loyiq. Jannati a’lo deya ta'’rif-tavsif etiladigan afsonaviy
manzil-makondan ko‘ra, Yor - Ollohning o'z huzuri afzal.

Ma'lumki, tasavvufning dastlabki bosqichi, albatta, shariat. Tasavvuf, asosan,
tort bosqich - shariat, tariqat, ma’rifat, haqiqatdan iborat, deya tasnif etiladi ilmda.
Navoyi shaxsiyati tadrijiy takomilida ham shunday. Avvalo, u shariat bosqichini bosib
o‘tgan. Lekin u bu bosqgichda turib golmagan. Agar u ham shu bosqgichda to‘xtab
golganida, zohidga aylanib golar edi. Keyingi baytda mutasavvuf Navoyining ana shu
tadrijiy takomili o‘z ifodasini topgan:

Zuhd ichida topmadi Navoyi chu maqome,
emdi qilur ohang
Kim, bo‘lg‘ay ulu bodavu bir turfa mug‘anniy,
mug‘ kulbasi ma'vo.

Ya'ni shoir aytmoqchiki: “Navoyi shuncha yillar toat-ibodat bilan mashg‘ul bo'ldi,
shariat bosqichini boshidan kechirdi, lekin zohidlik magomida qolib ketmadi va endilikda
shunday maslakka erishdiki, endi Yor - ul bo‘lg‘ayu, may bo‘lg‘ayu, bir dasta
cholg‘uchilaru makon - mayxona bo‘lgay”. Navoyi - oshiq rind, darvesh darajasiga
erishdi. Zohidlik bilan qanoatlanmay, uni tark etib, shariatga o‘td.i.

“Oqqo‘yunli muxlislar devoni”da mustazod shu taxallusli bayt bilan tugagan. U
devon sulton sohibgiron Husayn Boyqaroning rahnamoligi va homiyligida hamda
Alisher Navoyining o‘z tashabbusi va bevosita nazorati ostida tuzilgan emas.
Navoyining rasmiy devonlari “Badoye ul-bidoya” va “Navodir un-nihoya” hamda,
aynigsa, “Xazoyin ul-maoniy” kulliyoti bevosita Husayn Boyqaroning maslahati,
tavsiyasi, talabi, ta’bir joiz bo‘lsa, davlat buyurtmasi asosida, bevosita Navoyining o0zi
tomonidan tuzilgan. Bu haqda shoirning o‘zi “G‘aroyib us-sig‘ar” devoni debochasida
batafsil ma’lumot bergan. Binobarin, Navoyi mustazodni takomillashtirar ekan,
yakunlovchi baytda sulton Husayn Boyqaroning tarixiy, benazir xizmatini tavsiflab
o‘tishi tabiiy hol edi. Bu e’tirof va tahsin-tasanno notugal mustazodni quyidagicha
haddi a’losiga yetkazgan:

Har gavhari tufrog‘uza bir qatra su yanglig*
tushkach adam olg‘ay,
Gar qilmasa ishfoq etibon Xusravi G‘oziy
nazmi sari parvo.

Ushbu baytni Z.Isomiddinov S.Olimov “nazariya”siga ergashib, “begona bayt”
deb ataydi [McomupgaunoB 2022, 153]. Holbuki, bu Navoyi tomonidan tabiiy ravishda
qo‘shilgan bayt. Mustazodning shakllanish va tadrijiy takomil tarixini bilgan olim
bunday yozmasdi.

Ma'lumki, Navoyining o‘zi “G‘aroyib us-sig‘ar” debochasida ta’kidlaganiday,
“Xazoyin ul-maoniy” kulliyotiga kiritilayotgan har bir asar Husayn Boygaroning
nazaridan o‘tgan. U ustoz shoir Husayniy sifatida she’rlarning ayrim baytlari, misralari,
so‘zlarini isloh etgan, asarlarga nuktadonlik bilan tahrir kiritgan, sayqal bergan. Navoyi
sohibgironning ana shu adabiy rahnamoligiga ishora gqilaroq, mustazodning
yakunlovchi baytida aytadiki: “Agar Xusravi G‘oziy, ya’ni Husayn Boyqaro mehr-shafqat
yuzasidan faqirning nazmini tahrir nazaridan o‘tkazmaganida, uning gavhar kabi har
bir so‘zi tuproqqa tushgan bir tomchi suvdek singib ketar edi”. Shunday qilib, yoshlik
lirikasiga mansub besh baytli mustazod Navoyining ongli ravishdagi qayta ishlovi
natijasida yetti baytli mukammal mustazod darajasiga etishdi.

Annotatsiya: Mazkur maqolada buyuk mutafakkir va shoir Alisher Navoiyning “Mahbub
ul-qulub” asari tarkibidagi “Tanbeh”lar badiiyati, xususan, ularning obrazlar tizimi borasida
bahs yuritilgan. Inson kamoloti, yetuklik shukuhi, qolaversa, ulug‘ shoir ma’naviy olamiga xos
gozal insoniy fazilatlarning adabiy matn mazmuni bilan bog'liq jihatlariga alohida e’tibor
qaratilgan.

Kalit so‘zlar: tanbeh, ishq, ma’rifat, nafs, qalb.

THE ILLUSTRATIVE-ARTISTIC CHARACTERISTICS OF ALISHER NAVAI'S
"REPRECISIONS" (On the example of the work "Mahbub ul-qulub")

Abstract. This article examines the literary artistry of the Tanbeh sections within Alisher
Navoi’s renowned work, Mahbub ul-Qulub, with a particular focus on their system of imagery.
Special attention is given to the thematic exploration of human perfection, spiritual maturity,
and the noble qualities that define the poet’s ethical and philosophical worldview. Through an
in-depth literary analysis, the study elucidates how Navoi employs artistic expression to convey
moral and intellectual ideals, emphasizing the intricate interplay between form and meaning in
his portrayal of human virtues.

Keywords: tanbeh, ishk, enlightenment, temptation, soul.

Qalb, Ruh, Axloq, Ishq, Ma'rifat, Haqiqat singari tafakkur kengliklarini yoritib,
inson ma’naviy olamiga ishonch, qat'iyat va zavq bag‘ishlovchi nekbin tushunchalar
Adabiyot atalmish so‘z saltanatining muqaddas mehvarida porloq nur taratib turadi.
Shubhasiz, badiiyatning chinakam namunalari - so‘z san’atining asl durdonalari
kitobxonni yuksak kamolot cho‘qqilari sari boshlaydi. Ezgulik, xolislik, odillik, sofdillik
kabi ulug'vor fazilatlarni targ‘ibu tashviq etadi - ularning bitmas-tuganmas estetik
quvvatidan ilhomlanadi. Yaxshini yomondan, to‘g‘rini egridan, Haqni botildan farqglay
olishni o‘rgatish, chin insoniylik tamoyillariga sabot va qatiyat bilan amal qilib
yashashga ruhlantirish adabiyotning bosh vazifasidir.

Jjod jarayoni esa 0‘z-0zini taftish va inkishof etish imkoniyatidan yuzaga keladi.
Qalb ko‘zgusida aks etgan haqiqatlar sirini anglash uchun ruhoniyatning mukoshafa
martabasi - fardoniyatga yuzlanish ham ijodiy muvaffaqiyatlarga keng yo‘l ochadi.
Chunki irfoniy adabiyotda “fardoniyat - solikning vuslatga erishgandan keyin
egallaydigan maqomi. Ma’'naviy-ruhiy ushbu darajada qalb bashariy chirkinliklardan
butkul poklanib, Haq bilan yakkama-yakka qolib tavhid mushohadasiga mashg‘ul
bo‘ladi” [Xakkys U: 2014, 94]. Buyuk shoir va mutafakkir Alisher Navoiyning “Mahbub
ul-qulub” asari ana shunday: mushohada holidagi SHAXSIYAT egasining hayotiy
kuzatishlari, o‘tkir xulosalaridan yuzaga kelgan o‘ziga xos iqrornomasidir. “Mahbub ul-
qulub” Haq oshig‘i - solik, ya’'ni yo‘lchining ko‘ngilga safari, ruhoniyat olamiga sayru
sayohatidir. U shaxs va nafs mujodalasiga bag‘ishlangan. Asarda boshdan oxir

